
– Vit vit alt 
ov lítið um, 
hvussu upp­
skotið hjá 
Sonju Jógv­
ansdóttir fer 
at ávirkað 
landskassan og 
kommunurnar

Áki Bertholdsen

– Sum støðan er nú, er 
grundarlagið alt ov leyst 
til at vit kunnu taka und­
ir við tí. 

Pauli Trónd Petersen, 
løgtingsmaður fyri Tjóð­
veldi, og limur í fíggj­
arnevndini, sigur, at 
uppskotið hjá Sonju 
Jógvansdóttir um at fólk 
skulu sleppa at draga 
limagjaldið til fakfeløg 
frá í skatti, ná lýsast nógv 
betri, áðrenn støða kann 
takst til tað. 

Serliga sigur, hann, 
at stórur ivi er um, hvat 
hetta fer at kosta. Sonja 
Jógvansdóttir sigur, at 
tað fer at kosta 20 mill­
iónir um árið í mistum 
skattainntøkum, men 
Fíggjarmálaráðið sigur, at 
tað fer at kosta minst 40 
milliónir krónur um ári.

– Hann er ein av ting­
limunum í samgonguni, 
sum hava tikið heldur 
kaldliga ímóti uppskoti­
num hjá Sonju Jógvans­
dóttir, og hann sigur, at 
spurningurin um kostn­
aðin er eitt ivamál, sum 
ná greinast til fulnar, so 
at tey vita, hvat tey gera.

– Tað er stórur munur 
á, um hetta kostar 20 
milliónir í mistum inn­
tøkum, ella um tað kostar 
40 milliónir, ella kanska 
60, og tí má hetta lýsast 
til fulnar, sigur løgtings­
maðurin.

Vilja neyvan missa
Pauli Trónd Petersen er 
eisini borgarstjóri í Vest­
manna, og hann sigur, at 
eitt stórt ivamál er eisini, 
hvussu nógv hetta fer at 
kosta kommununum í 
mistari skattainntøku.

– Tað er ein spurn­
ingur, sum má takast upp 
við kommunurnar, men 
eg ivist í um tær eru sinn­
aðar missa eitt ókent tal 
av milliónum í inntøku, tí 
at Løgtingið samtykkir, 

at fólk skulu sleppa at 
draga limagjaldið frá í 
skatti.

Annars heldur Pauli 
Trónd Petersen, at vilja 
vit geva fólki ein lætta, 
eiga vit at hyggja eftir, 
hvørjir teir bólkar eru, 
sum eru ringast fyri fíggj­
arliga, og so kunnu vit 
geva teimum ein skatta­
lætta, heldur at pilka allar 
fakfelagslimir burtur úr 
og geva teimum ein lætta.

– Er tað rætt, at eisini 
fólk, sum hava eina hálva 
millión í løn um ári, fáa 
ein skattalætta. Er tað so 
ikki betur at geva teim­
um ein skattalætta, sum 
av álvara treingja til tað, 
spyr Pauli Trónd Peter­
sen.

Pauli Trónd Petersen 
er samdur við Ruth Vang 
um, at skulu limirnir í 
fakfeløgum sleppa at 
draga limagjaldið frá í 
skatti, skulu sparingar 
gerast onkra staðni á 
fíggjarlógini.

– Í samgonguni hava 
vit sett okkum sjálvum 
sum eina avgjørda treyt, 
at allar eykaútreiðslur 
skulu fíggjast, so verður 
hetta sett í verk, sleppa 
vit ikki uttan um at seta 
tilsvarandi sparingar í 
verk, sigur hann.

So er tað spurningurin, 
hvørjar sparingar, vit 
kunnu semjast um at 
seta í verk, leggur hann 
afturat.

LUNKAÐ 
MÓTTØKA Ting­
limir í samgong­
uni ætla ikki at 
leypa fram av 
fyri at ganga 
Sonju Jógvans­
dóttir á møti, tí 
tey siga at tað 
eru alt ov nógvir 
leysir endar

Áki Bertholdsen

– Tað eru alt ov nógvir leysir 
endar og tí má hetta kannast 
væl og virðiliga.

Tað siga fleiri tinglimir 
hjá samgonguni, nú Sonja 
Jógvansdóttir uttanflokka­
tingkvinna, hevur lagt upp­
skot fyri Løgtingið um at 
limir í dakfeløgum skulu 
sleppa at draga limagjaldið 
til fakfeløg frá í skatti.

Hetta er triðju ferð, upp­

skotið verður lagt fram. Tær 
báðu fyrru ferðirnar fekk 
tað ikki undirtøku, men nú 
sigur Sonja Jógvansdóttir, 
at hon hevur eina avtalu 
við Løgmann, vegna 
samgonguna, um at seta 
hetta í verk.

Men tað er samstundis 
greitt, at hetta hevur sett 
samgonguna í eina knípu. 
Samgongulimir eru nevniliga 
rættiliga lunkaðir, og eru ikki 
sinnaðir at leypa fram av og 
taka undir við hesum uttan 

víðari.

Stór óvissa
Serliga hefta tinglimir í 
samgonguni seg við, at 
ongin hevur peiling av, 
hvussu nógv, hetta fer at 
kosta landskassanum og 
kommunum mistari skatta­
inntøku. 

Sonja Jógvandóttir met­
ir, at hetta fer at kosta 20 
milliónir um árið í mistari 
skattainntøku, men fíggjar­
málaráðið hevur roknað seg 

fram til, at tað fer at kosta 
minst 40 milliónir.

Samgongulimir siga, at 
hetta er ein spurningur, tey 
mugu fáa fulla greiði á, áðr­
enn tey taka støðu til málið.

Men samgongulimir siga 
eisini, at tað er eitt treyta­
leyst krav, at tey finna peng­
arnar onkra aðrastaðni á 
fíggjarlógini.

Sostatt skulu sparingar 
setast í verk fyri somu upp­
hædd, sum landskassin 
missur í inntøku av at limir 
í fakfeløgunum skulu sleppa 
at draga fakfelagsgjaldið frá 
í skatti. 

Verða sparingar ikki 
gjørdar, skulu skattir ella 
avgjøld hækkast ístaðin, tí 
endaliga úrslitið skal ikki 
vera, at hetta fer at minka 
um avopið á fíggjarlógini.

Í hinum greinunum her 
á síðuni útgreina vit, hvørja 
støðu, nakrir av tinglimu­
num í samgonguni hava til 
spurningin.

Ein gularót fyri at vera 
limur í einum fakfelag

Ov nógvir 
leysir endar

Verður hetta sett í verk, 
sleppa vit ikki uttan 

um at seta tilsvarandi 
sparingar í verk, sigur 
Pauli Trónd Petersen, 

løgtingslimur fyri 
Tjóðveldi

afturat.
– Eg havi ikki biðið um at 

fólk skulu sleppa at draga 
fakfelagsgjaldið frá í skatti, 
og tað er ikki mítt pro­

blem at finna pengarnar 
og eg havi onga ætlan um 
at seta sparingar í verk fyri 
40 milliónir krónur, sigur 
RuthVang.

– Men hevur løgmaður 
gjørt eina avtalu við Sonju 
Jógvansdóttir, sum kostar 
landi og kommunum 40 
milliónir krónur í mistum 
skatti, vænti eg eisini, at 
løgmaður følir ta ábyrgd á 
sær, at finna fíggingina til 
tað, tí skal tað gerast, skal 
tað gerast forsvarliga. Og í 
mínum hugaheimi merkir 
tað, at pengarnir, vit missa av 
hesum, verða spardir aftur 
onkra aðrastaðni, sigur Ruth 
Vang.

Ikki rætta løtan
Hon sigur, at tá ið hesi við­
urskifti eru lýst til fulnar, 
ber til at taka eina støðu til 

málið.
Annars heldur forkvinnan 

í Fíggjarnevndini, at hetta er 
als ikki rætta løtan at geva 
skattalætta, tí tað er ríkiliga 
nógv ferð á búskapinum 
longu sum er. 

– Vit eiga heldur at goyma 
skattalættan til tíðirnar 
versna aftur, sigur Ruth 
Vang.

Skal hetta gerast, skal tað gerast forsvarliga, sigur Ruth 
Vang, forkvinna í Fíggjarnevndini hjá Løgtinginum og tað eru 
serliga trý ivamál, hon vil hava greiði á

Hjartamál hjá Sonju setir 
samgonguna í knípu

Tað er rættiliga óvist, hvørja lagnu eitt hjartamál hjá Sonju 
Jógvansdóttir fær í Løgtinginum, tí tinglimir eru rættiliga 
lunkaðir


